
PUTRAJAYA: Pengeluar minyak
dan gas dari negara-negara Islam
diminta tidak lagi membekalkan
bahan api itu kepada Israel dan
sekutunya termasuk Amerika
Syarikat (AS) dan Eropah.

Bekas Perdana Menteri, Tun
Dr. Mahathir Mohamad berkata,
gesaan itu penting bagi mene-
kan Israel yang kini rakus mela-
kukan pembunuhan besar-besa-
ran terhadap rakyat Palestin.

Katanya, ketika ini, semua
pihak termasuk masyarakat du-
nia tidak perlu lagi melaungkan
retorik, kritikan dan mengecam
tindakan Israel.



